
RAQAMLI TRANSFORMATSIYA VA KADRLAR BOSHQARUVI: 

TEXNOLOGIYALAR INSON RESURSLARIGA MUNOSABATNI 

QANDAY O‘ZGARTIRMOQDA? 

O‘ktamova Dilnoza Turabayevna 

Tashkent International University of Education 

E-mail: M24083@tiue.uz 

DOI: 10.61587/mmit.tiue.uz.v1i1.179 

Annotatsiya. Ushbu maqolada raqamli transformatsiyaning inson resurslarini boshqarish sohasiga ta’siri 

har tomonlama tahlil qilinadi. Globallashuv va raqamlashuv jarayonlari sharoitida zamonaviy axborot-

kommunikatsiya texnologiyalarining, xususan, sun’iy intellekt, bulutli texnologiyalar va avtomatlashtirish 

vositalarining joriy etilishi kadrlar boshqaruvi tizimini tubdan o‘zgartirmoqda. An’anaviy usullar o‘rnini 

ma’lumotlarga asoslangan qaror qabul qilish, xodimlar samaradorligini tahlil qilish, virtual o‘quv 

platformalari orqali malaka oshirish hamda masofaviy ishlash kabi innovatsion yondashuvlar egallamoqda. 

Maqolada, shuningdek, raqamli muhitda HR mutaxassislarining funksiyalari va ularga qo‘yiladigan yangi 

talablar — jumladan, raqamli savodxonlik, moslashuvchanlik va strategik fikrlash kompetensiyalarining 

ahamiyati alohida ta’kidlanadi. Tadqiqot natijalari raqobatbardosh tashkilotlarda inson kapitalini samarali 

boshqarish uchun raqamli yechimlardan foydalanish zarurligini ilmiy asosda yoritib beradi. 

Kalit so‘zlar: raqamli transformatsiya, inson resurslarini, HR texnologiyalari, avtomatlashtirish, avtomatlashtirilgan 

rekruting, raqamli kompetensiyalar, kadrlar siyosati, sun’iy intellekt, korporativ madaniyat. 

DIGITAL TRANSFORMATION AND HUMAN RESOURCE 

MANAGEMENT: HOW ARE TECHNOLOGIES CHANGING THE 

ATTITUDE TOWARDS HUMAN RESOURCES? 

Uktamova Dilnoza Turabayevna 

Tashkent International University of Education 

E-mail: M24083@tiue.uz  

Abstract. This article provides a comprehensive analysis of the impact of digital transformation on human 

resource management. In the era of globalization and digitalization, the integration of modern information 

and communication technologies—particularly artificial intelligence, cloud solutions, and automation—is 

fundamentally reshaping the HR system. Traditional methods are being replaced by new approaches based 

on data-driven decision-making, performance analytics, virtual learning platforms, and remote work. The 

article also highlights the evolving roles of HR professionals in a digital environment and emphasizes the 

importance of key competencies such as digital literacy, flexibility, and strategic thinking. The research 

findings scientifically substantiate the necessity of utilizing digital solutions for effective human capital 

management in competitive organizations. 

Keywords: digital transformation, human resource management, HR technologies, automation, automated recruiting, 

digital competencies, personnel policy, artificial intelligence, corporate culture. 

Kirish 

Bugungi kunda har qanday davlatning barqaror rivojlanishi va raqobatbardoshligini 

ta’minlashda innovatsion kadrlar zaxirasini maqsadli shakllantirish muhim o‘rin tutadi. Bu 

jarayonda eng istiqbolli yo‘nalishlardan biri — bu ta’lim tizimini zamonaviy talablar asosida qayta 

qurishdir. Ayniqsa, raqamli transformatsiya jarayoni ta’lim sohasida tub o‘zgarishlarni talab etadi. 

Bu o‘zgarishlar nafaqat yangi imkoniyatlarni, balki kompleks yondashuv orqali hal etiladigan 

murakkab muammolarni ham keltirib chiqarmoqda. Mazkur maqsadlarga erishishda bulutli 

texnologiyalar, yuqori tezlikdagi internet tarmoqlari, aqlli raqamli qurilmalar, sun’iy intellekt 

texnologiyalari hamda zamonaviy vositalarni ta’lim jarayoniga samarali integratsiya qilish alohida 

ahamiyat kasb etadi. Bu orqali esa bilim olish jarayonini individuallashtirish, interaktiv usullardan 

mailto:M24083@tiue.uz
mailto:M24083@tiue.uz

foydalanish, ta’lim sifatini oshirish va yangi avlod mutaxassislarini jahon standartlari asosida 

tayyorlash imkoniyati yaratiladi. 

O‘zbekiston Respublikasi Prezidenti Shavkat Mirziyoevning «Yangi O‘zbekiston 

Strategiyasi» nomli kitobida: «Ta’limning sifati va barcha darajadagi qamrovini oshirish, uzluksiz 

ta’lim tizimini rivojlantirish, o‘qitish tizimining inklyuzivligi va undan barchaning foydalana 

elishini ta’minlash muhim vazifalarimiz sirasiga kiradi» [1] 

Davlatimiz rahbarining 2023 yil 24 maydagi “Ma’muriy islohotlar doirasida raqamli 

texnologiyalar sohasida davlat boshqaruvini samarali tashkil etish chora-tadbirlari to‘g‘risida”gi 

farmoni hamda “Raqamli xizmatlar qamrovi va sifatini oshirish hamda soha, tarmoq va hududlarni 

raqamli transformatsiya qilish chora-tadbirlari to‘g‘risida”gi qarorida sohani rivojlantirishga doir 

yangi vazifalar belgilab berildi. Bu esa ta’lim jarayoniga raqamli ta’lim resurslarini joriy etishni 

talab qiladi.   

Adabiyotlar tahlili va metodologiya 

Tadqiqotchilar raqamli transformatsiyani jamiyatning barcha sohalarida, xususan, mehnat 

bozori va kadrlar boshqaruvi tizimidagi tub o‘zgarishlarni amalga oshiruvchi strategik omil 

sifatida baholashadi. Masalan, YuNESKO va OESR tashkilotlari tomonidan tayyorlangan 

hisobotlarda raqamlashuvning ta’lim, mehnat va boshqaruv tizimidagi transformatsiyalarga ta’siri, 

shuningdek, raqamli kompetensiyalar va yosh mutaxassislarning raqamli muhitga moslashuvi 

alohida o‘rganiladi. [2] 

HR sohasidagi ilmiy adabiyotlarda raqamli transformatsiya — bu nafaqat texnologiyalarni 

joriy etish, balki tashkilotning barcha jarayonlari, madaniyati va qadriyatlarini qayta ko‘rib 

chiqishni talab qiladigan murakkab o‘zgarishlar jarayoni sifatida ta’riflanadi. Masalan, D. Ulrich 

va Sh. Brockbank kabi mutaxassislar HR 4.0 modelida inson resurslarini boshqarishda 

raqamlashuv orqali strategik qaror qabul qilish, ma’lumotlarni tahlil qilish, xodimlar ehtiyojini 

oldindan ko‘ra olish va ularni jalb qilishda innovatsion yondashuvlar muhim o‘rin tutishini 

ta’kidlashadi. [3] 

Bugungi global raqobat sharoitida inson resurslarini samarali boshqarish ta’lim tizimi bilan 

uzviy bog‘liqdir. Ayniqsa, HR 4.0 modelining shakllanishi ta’lim sohasida tub o‘zgarishlarni talab 

etmoqda. Bu model faqat kadrlarni boshqarishni raqamlashtirishni emas, balki ularni innovatsion, 

strategik va texnologik jihatdan tayyorlashni ham nazarda tutadi.  

HR 4.0 modeliga mos keladigan yondashuvlar O‘zbekistonda ham bosqichma-bosqich 

joriy etilmoqda. Xususan, ayrim oliy ta’lim muassasalari va kasbiy o‘quv markazlari raqamli 

transformatsiyani amalga oshirish, kadrlar malakasini oshirish va mehnat bozori talablariga 

moslashtirish borasida amaliy ishlar olib bormoqda. Misol uchun, Prezident maktablari va 

Toshkent shahridagi Xalqaro universitetlar, IT Park rezidentlari qoshidagi ta’lim markazlari, 

Toshkent axborot texnologiyalari universiteti va Inxa universiteti misolida ko‘rsatish mumkin. 

HR 4.0 modeli — bu faqat texnologik yangilanish emas, balki inson kapitaliga bo‘lgan 

munosabatni tubdan o‘zgartiruvchi strategiyadir. O‘zbekiston ta’lim tizimida ushbu modelni 

bosqichma-bosqich joriy etish orqali raqamli iqtisodiyot uchun kerakli kadrlar tayyorlash, global 

bozorda muvaffaqiyat qozonadigan mutaxassislarni yetishtirish imkoni yaratiladi. [4] 

Asosiy tahlil — raqamli transformatsiya va kadrlar siyosatidagi o‘zgarishlar 

Natijalar va muhokama 

So‘nggi yillarda mamlakatimizda yuz berayotgan ulkan islohotlar to‘lqini bevosita ta’lim 

tizimidagi raqamli transformatsiya va kadrlar siyosatiga ham katta ta’sir ko‘rsatmoqda. 

Raqamlashgan jamiyatdagi innovatsion texnologiyalar, ayniqsa sun’iy intellekt, bulutli hisoblash, 

katta ma’lumotlar tahlili, ma’lumotlarga asoslangan qarorlar qabul qilish va avtomatlashtirish kabi 

vositalar inson resurslarini boshqarish (HR) sohasida faoliyat ko‘rsatish usullarini tubdan 

o‘zgartirdi  

HRM — inson resurslarini strategik maqsadlarga muvofiq boshqarishni o‘z oldiga maqsad 

qilgan tizim sifatida, raqamli transformatsiya natijasida yanada murakkab, tez o‘zgaradigan va 

texnologik yondashuvlarni talab qiluvchi tizimga aylanmoqda. Bu jarayon faqat kadrlar 

boshqaruvi bilan cheklanib qolmay, balki ta’lim tizimi orqali mazkur o‘zgarishlarga 

moslashuvchan kadrlar tayyorlashni ham nazarda tutadi. Shu nuqtai nazardan, ta’lim tizimida HR 

kompetensiyalarini shakllantirish, ya’ni avtomatlashtirilgan rekruting, interaktiv onlayn treninglar, 

virtual amaliyotlar, sun’iy intellekt orqali kadrlar tahlili kabi texnologiyalarning o‘quv jarayoniga 

kiritilishi kelajak kadrlar siyosati samaradorligini oshirishga xizmat qiladi. [5] 

Raqamli transformatsiya natijasida masofaviy ishlash va gibrid ishlash modelari HR 

sohasida muhim rol o‘ynay boshladi. Ayniqsa, COVID-19 pandemiyasi davrida masofaviy ishlash 

juda keng tarqaldi va bu ishlashning samaradorligi va innovatsiyalarga ta’siri to‘g‘risidagi 

savollarni yangi izlanishlar uchun ochib berdi. 

Gibrid ishlash modeli, ya’ni xodimlar o‘z ish joyida va masofadan ishlash imkoniyatiga 

ega bo‘lishlari, ish joyidagi ijtimoiy munosabatlar va ish samaradorligini yaxshilashga yordam 

beradi. HR mutaxassislari, shuningdek, ish vaqtini samarali boshqarish, muloqotni va jamoa ishini 

rag‘batlantirishga alohida e’tibor qaratishmoqda. 

Raqamli transformatsiya faqat texnologiyalarning joriy etilishiga engillik emas, balki 

tashkilotning korporativ madaniyatiga ham o‘zgarishlar kiritadi. HR boshqaruvi uchun muhim 

masala — bu raqamli kompetensiyalar, ya’ni xodimlar va rahbarlar uchun raqamli bilim va 

ko‘nikmalarni yanada rivojlantirishdir. Shuningdek, bu tashkilotning strategiyasi va maqsadlari 

bilan bog‘liq. [6] 

Raqamli transformatsiya nafaqat ishlab chiqarish va xizmatlar sohasi, balki ta’lim tizimida 

ham yangi imkoniyatlar eshigini ochmoqda. Ta’limda raqamli yechimlar va texnologiyalarning 

keng qo‘llanishi natijasida kadrlar tayyorlash jarayonlari tubdan o‘zgarmoqda. Ayniqsa, HR 

sohasida ishlashni maqsad qilgan yosh mutaxassislar uchun universitet va kasbiy ta’lim 

muassasalaridagi dasturlar raqamli muhitga mos ravishda yangilanmoqda. 

Bugungi kunda ta’lim muassasalari — jumladan, Toshkent axborot texnologiyalari 

universiteti, Team University va Westminster International University in Tashkent — HR 4.0 va 

raqamli boshqaruv konsepsiyalariga asoslangan kurslar va simulyatorlar orqali talabalarni raqamli 

HR muhitiga tayyorlashni boshlagan. Masalan, avtomatlashtirilgan rekruting, sun’iy intellektga 

asoslangan ishga qabul jarayonlari, kadrlar ma’lumotlarini tahlil qilish kabi mavzular amaliyot 

bilan bog‘lab o‘rgatilmoqda. Bundan tashqari, masofaviy ta’lim va gibrid o‘qitish modellari orqali 

talabalar nafaqat nazariy bilim, balki real raqamli muhitda faoliyat yuritish ko‘nikmasini ham 

egallamoqda. Bu HR sohasida masofaviy ishlash, raqamli kommunikatsiya va onlayn ish 

jarayonlariga moslashishni osonlashtiradi. 

Sun’iy intellektni ta’limga integratsiya qilish esa HR sohasidagi kadrlar tayyorlashni yangi 

bosqichga olib chiqmoqda. Masalan, o‘zi o‘rgatuvchi dasturlar, raqamli ko‘nikmalarni baholash 

vositalari va personallashtirilgan o‘qitish platformalari talabalarni bozorda talab qilinadigan 

raqobatbardosh mutaxassislar sifatida shakllantirmoqda. [7] 

Xulosa 

Raqamli transformatsiya insoniy kapitalni rivojlantirish va inson resurslarini boshqarish 

sohasidagi eng muhim tendensiyalardan biri sifatida ta’lim tizimi bilan chambarchas bog‘liq 

jarayonga aylandi. Zero, har qanday raqamli islohotning muvaffaqiyati, avvalo, ushbu jarayonni 

amalga oshiruvchi kadrlarning tayyorgarligiga bog‘liq. Shu nuqtai nazardan, yurtimizda ta’lim 

tizimi raqamli kompetensiyalarga ega, texnologiyalar bilan ishlay oladigan, tahlilchi fikrlashga 

ega yangi avlod mutaxassislarini tayyorlash vazifasini bajarishi zarur. Ta’lim muassasalarida 

raqamli transformatsiyani qo‘llab-quvvatlovchi zamonaviy o‘quv dasturlari, raqamli HR 

texnologiyalarini qamrab olgan kurslar va interaktiv o‘qitish modellarining joriy etilishi, kelajakda 

mehnat bozorida talab yuqori bo‘lgan mutaxassislarni yetishtirishga xizmat qiladi. Xususan, HR 

4.0 konsepsiyasini ta’lim tizimiga integratsiya qilish, talabalarning nafaqat nazariy bilimlari, balki 

amaliy ko‘nikmalari ham rivojlanishiga turtki bo‘ladi. 

Shu ma’noda, ta’lim va HR sohalari o‘rtasidagi integratsiya milliy rivojlanishning yangi 

modeli sifatida qaralishi mumkin. Bu model orqali raqamli transformatsiyaning HRM tizimida 

samarali amalga oshirilishi, kadrlar salohiyatining yuqori texnologiyalar bilan uyg‘unligi hamda 

ta’lim orqali raqobatbardosh va innovativ kadrlar zaxirasini shakllantirish ta’minlanadi. 

